
Analyser frå Bokn
DEL 1

Bokn kommune er ein av 10 kommunar i 
Rogaland som er invitert til å delta i 
prosjektet «Attraktive tettsteder i distriktene i 
Rogaland» initiert av Rogaland 
fylkeskommune. Målsettinga er at 
tettstadsprosjektet skal gi eit løft for utvikling 
av attraktive tettstadar i dei kommunane som 
deltek. Som eit ledd i dette har Bokn 
kommune sett eit behov for å få utarbeida ein 
stadanalyse for kommunesenteret som ligg i 
Føresvik. Målsettinga med ein slik analyse er 
at denne skal gje grunnlag for vidare 
arealutvikling i og rundt Føresvik. Analysen 
skal peike på kva for tiltak som kan gjerast, 
både for den fysiske staden og for kva som 
skal vera førande for framtidig kommune- og 
reguleringsplanarbeid.

Studiet vil hovudsakeleg ta for seg Føresvik, 
då det er i denne tettstaden kommunen 
primært ynskjer å fokusere utbygginga i.

Stadanalysa er utarbeida av Omega 365 
Areal AS på vegne av Bokn kommune. 
Arbeid med oppgåva vart utført i perioden 
januar-mars 2023.

Analysen er delt inn i to deler; den første 
delen skal synleggjere stadens situasjon i 
dag i form av kart, bilete og tekst. I del to, vil 
ein nytte informasjonen frå den fyrste delen 
til å konkludere med å føreslå prinsipp for 
framtidig tettstadsutvikling i analyseområdet. 
Resultata blir presentert gjennom eit 
anbefalingskart og tekstleg opplisting av 
konkrete tiltak som kommunen kan vurdere 
som verkemiddel i arbeid med vidare 
planprosessar og for å få til ynskja utvikling.

Analysen er strukturert etter anerkjent 
metodikk. Blant anna i Regionalplan for 
Jæren er denne gitt som mal for stadanalyse.  

Bokn ligg heilt sør på Haugalandet, og totalt består kommunen av tre bebudde øyer, samt 123 småøyar og 
holmar. Dronefotoet er tatt over Føresvik sentrum, sett nordover mot Koparvik og Haugesund.

1.1 BOKN - EIN OVERSIKT

OM BOKN OG FØRESVIK

Bokn kommune ligg heilt sør på Haugalandet. 
Kommunen er knytt til fastlandet med E39 
nordover og ferjesamband mot sørfylket over 
Boknafjorden. Totalt består kommunen av 
heile 125 øyer, holmar og skjer, men det er 
berre tre av desse som er busette. 
Kommunen har om lag 850 innbyggjarar, og 
er med det kommunen med nest færrast 
innbyggjerar i Rogaland.

Busetnaden er i stor grad lokalisert langs 
kysten ved sundet mellom Vestre og Austre 
Bokn. Områda er ikkje tett befolka, men det 
har vakse fram to distinkte tettstadar på øya; 
Føresvik og Alvestadkroken. Saman utgjer 
dei to bygdene på vestsida av sundet det 
bygde tyngdepunktet i kommunen. 
Midtpunkta i dei to bygdene ligg berre drøye 
halvannan kilometer frå kvarandre, og 
gjennom århundra har dei to stadane vakse 
både saman og kvar for seg.

Det er politisk semje om at dette skal vere 
områda der framtidig busetting skal 
konsentrerast, noko som er i tråd med 
overordna føringar om at utviklinga skal 
foregå innanfrå og ut. Dette er igjen eit viktig 
premiss for å kunne oppnå attraktive 
tettstadssentra der folk ynskjer å busette seg.

DEMOGRAFI

Folketalet i kommunen har halde seg relativt 
stabilt gjennom heile 1900-talet. Det var ein 
nedgong mellom 1960 og 1980, men dette 
vart «kompensert» for igjen med vekst på 90-
talet og utover. I dag ser ein ei svak auke i 
folketalet. 

I åra fram mot 2050 sier SSB sine prognosar 
at det kjem til å vere 879 innbyggerar i 
kommunen. Kommunen sine eigne 
forventningar til vekst vert diskutert i  
høyringsutkast til ny kommuneplan. Her 
peiker kommunen på at faktorar som Rogfast, 
Haugaland næringspark og høgare andel 
heimekontor kan slå ut i auka folkevekst i 
kommunen, dersom tiltaka vert realisert. I 
høyringsutkastet uttaler kommunen at det kan 
vere realistisk å tru at befolkninga kan nå 
rundt 1200 personar i 2050.

NYE E39 ROGFAST

Kommunen har vore knytt til fastlandet via 
E39 sidan tidleg på 90-talet, då dagens veg 
vart bygd ut for å knyte Rogaland fylke betre 
saman. No har arbeidet med ny E39 
(Rogfast) starta, der første byggetrinn er 
planlagd ferdigstilt i 2033. Dette byggetrinnet 
går frå Randaberg i Stavanger, under 
Boknafjorden og opp igjen i søre ende av 
Bokn.

Sjølv om det er vanskelig å spå presist kva 
for endringar den nye vegen vil medføre for 
kommunen, er det knytt forhåpningar til at 
vegen kan resultere i at attraktiviteten til 
Føresvik vil auke, då fleire kanskje ynskjer å 
busette seg der for å arbeide i Stavanger. 

SYSSELSETTING

Som ofte er tilfelle i mindre samfunn, er det 
kommunen sjølv som er den største 
arbeidsgivaren. Bokn Plast AS er den private 
bedrifta med flest tilsette, bedrifta produserer 
blant anna tankar og kar til oppdrettsnæringa. 

Bokn Plast er i desse tider i ein prosess med 
å flytte ut frå Føresvik sentrum. Det er avsett 
nye areal til bedrifta i tettstaden sin søraustre 
randsone ned mot sjø. Meir om dette og 
arealplanar generelt i kapittel 1.3.

STADANALYSA SI AVGRENSING

Avgrensinga av analyseområdet er definert 
av det området som omfattar tettstaden 
Føresvik og omkringliggande område som me 
meiner påverkar eller får påverknad av 
tettstadutviklinga framover. Analyseområdet 
er vist med stipla linje på oversiktskartet til 
høgre.

Den fysiske avgrensinga er ikkje meint å vere 
ei presis avgrensing, men er ei overordna 
avgrensing for arbeidet som er utført.

Bokn kommunevåpen
VARDE I SØLV PÅ BLÅ BOTN

Blåfargen i botn av Bokn kommune sitt 
kommunevåpen symboliserer havet, medan 
sølvfargen symboliserer fiskerikdommane i 
havet, som alltid har vore ein viktig 
næringsveg for folket i kommunen.

Varden symboliserer og øyane slik ein kan 
sjå det på litt avstand.

Oversiktsbilete frå dei mest sentrale delane av Bokn kommune, 
med analysen sitt fokusområde merka med stipla linje.

Kap 1 - Analysedelen

1. Skap samspel mellom funksjonar

2. Bygg mange nye attraktive, sentrumsnære   
 bustader

3. Auka fokus på folkehelse ved utvikling av sosiale  
 møtestadar - og satsing på kultur

4. Plassar, barnehagar, skular i sentrum

5. Transformer bygningar og parkeringsplassar til  
 nye føremål

6. Synliggjer kulturarv og kulturmiljø

7. Utvikle sjøsider med nye bygningar, parkar og  
 plassar

8. Skap betre tilgjengeligheit for buss, sykkel og til  
 fots

9. Skap dialog og klima for investering mellom  
 nærings-, eigedoms- og offentlege aktørar

10. Politisk vilje

1.2 PLANGRUNNLAG OG MÅLSETTINGAR

Lista under er henta frå kapittelet i ATP som omtalar korleis ein kan 
stimulere til stadutvikling, fortetting og møteplassar. Grepa er gjentatt 
i høyringsutkastet til ny kommuneplan.

10 Viktige grep for god tettstadsutvikling

KOMMUNEPLAN OG MÅLSETTINGAR

Gjeldande kommuneplan for perioden 2012-
2024 vart vedtatt i 2013, med ei mindre endring 
i 2018. Samfunnsdel 2019-2031 og 
planprogram for arealdelen for perioden 2023-
2035 er vedteke. Planprogrammet konkluderte 
med at revideringa av arealdelen skal 
avgrensast til fylgjande tema: 

1. Bustadbygging

2. Næringsutvikling

3. Sentrumsutvikling

4. Tiltak for å auke folketalet

Formannskapet vedtok i møte 10. januar 2023 
å legge revidert arealdel for perioden 2023 - 
2035 ut på offentleg høyring, med høyringsfrist 
1. mars 2023.

Planforslaget legg til rette for nye 
bustadområde i forlenginga vestover i 
Føresvik, og innlemmar forslaget om utfylling i 
sjø for etablering av nytt bustadområde utanfor 
dagens sentrum som er forankra i ein 
gjeldande reguleringsplan frå 2019. Dagens 
sentrumsområde er føreslått utnytta til 
kombinerte føremål. 

Den overordna målsettinga i kommuneplanen 
for framtidig vekst er å konsentrere utbygging 
rundt Føresvik og i aksen sørover mot 
Alvestadkroken. For å få til befolkningsvekst og 
auke bulysta skriv kommunen blant anna at ein 
skal etablere sosiale møteplassar i tilknytning 
til eksisterande fritidsarenaer/skule/bibliotek/
idrettsanlegg og kyrkje, samt offentlege 
møteplassar i sentrum av Føresvik. Det vert og 
peikt på at ein må klare å lokke til seg nye folk 
og arbeidsplassar til staden. 

Andre sentrale faktorar for eit attraktivt Bokn er 
trygge og gode butilhøve i kommunen, at 
kommunen har ein god skule og barnehage, 
god utsikt, varierte fritidstilbod og at ein kan bu 
nært på sjøen.

OVERORDNA PLANAR OG FØRINGAR

I Regional plan for areal og transport på 
Haugalandet (ATP) er Føresvik definert som eit 
områdesenter. Områdesentrene skal være 
attraktive møteplassar for alle 
befolkningsgrupper, sentrale som arena for 
næringsetablering, og tyngdepunkt for bustad- 
og arbeidsplassvekst, handel, service, kultur og 
offentlege funksjonar. 

Samstundes gjer endringar i 
befolkningsstrukturen at etterspørselen etter 
sentrumsnære bustader generelt er forventa å 
auka i åra framover. Dette kan igjen gjere 
prosjekter i sentrum meir realiserbare. 

Hovudfokuset i områdesentra skal ligge i å 
utvikle samanhengande infrastruktur med høg 
kvalitet for gange og sykling, slik at mest 
mogleg av interntrafikk kan skje med 
miljøvennleg transport. Transporttiltak skal ikkje 
vanskeliggjere sentrumsutviklinga. Det bør og 
settast minimumsnormer for sykkelparkering i 
sentrumsområder.

UTFORDRINGSBILETE

Blant potensielle utfordringar med vedtatte 
planar skriv kommunen i kommuneplan at det i 
dag er mangel på sentrumsnære areal for 
bustader, sentrumsfunksjonar og 
næringsføremål. Kommunen har og lite styring 
med utbygging av avsette byggeområde for 
bustad, då hovudtyngda av desse er i privat 
eige. Samstundes hindrar plasseringa til Bokn 
Plast ei god sentrumsutvikling i Føresvik, det 
trengst at næringa vert flytta før ein kan 
gjennomføre dei store tiltaka i sentrum.

Det vert og peikt på at sjølv om det er politisk 
vedteke at Føresvik si rolle som sentrum skal 
styrkast, er det ikkje føreteke ei eintydig 
fastlegging av den geografiske avgrensinga av 
området det er tale om, ettersom senteret er 
omtala som Føresvik - Alvestadkroken. 
Områda mellom desse består i dag av dyrka 
mark med høg verdi og er avsett til LNF-
føremål i kommuneplanen. At kommuneplanen 
legg til rette for spreidd bustadbygging elles i 
kommunen vert også peika på som ein trugsel 
for ynskja tettstadsutvikling. 

Gamle Holmen (frå 2007)

Den eldre delen av Føresvik. Mesteparten av areala langs 
sjø er avsett til naustføremål, medan mindre arealer på 

sjølve Holmen er regulert til hv. friområde, naust og bustad. 
Areala i nordre del av Holmen er regulert til hv. parkering, 

småbåtanlegg og liknande fasilitetar.

Holmen Føresvik (frå 2019)

Nye Holmen vart vedtatt i 2019. Reguleringsplanen vart initiert av Bokn 
Industrieiendom AS, som ynskja å sjå på korleis areala i og nær Føresvik kunne 

nyttast dersom Bokn Plast sine lokaler vart flytta ut frå sentrumet. Planen 
føreslår å nytte massar frå Rogfast-prosjektet til å fylle i sjø, slik at ein kan bygge 
opp ein ny holme utanfor eksisterande holme. Arealplanen går dels inn på gamle 

Holmen - her vert det blant anna vert føreslått eit nytt bibliotekbygg, ein park og 
einebustadar langs austre sjøkant. Hovudfokuset i planen er likevel retta mot den 

nye Holmen. Totalt 25 daa med areal er regulert til bustad, primært einebustad. 
Dette skal gje rom for om lag 100 bueiningar.

Nye bustadområde i revidert utkast til 
kommuneplanens arealdel (2023 - 2035)

Området for nytt bustadføremål er teke inn att i revidert arealplanutkast, etter å 
ha vore ute av kommuneplanen sidan sist revisjon. Arealet vart tidlegare tatt ut 

i forbinding med Nye Holmen reguleringsplan. Totalt er det avsette arealet på 
om lag 76 daa. Antal bueiningar dette gjer rom for kjem an på tettleik og 

byningstypologi med meir, men i følge kommuneplanforslaget reknar ein med 
potensial for omlag 50 bustadar innanfor området.

FØRESVIK SØR (frå 2015)

Arealet er regulert til offentleg eller privat tenesteyting, med Bokn Arena 
plassert på den nordvestlege halvdelen. Sør og aust for dette opnar 

føresegnene for etablering av hv. barnehage samt eit område for kombinert 
føremål, med opning for etablering av felles leikeareal, bygdetun, museum   

og/eller forsamlingslokale med tilhøyrande parkeringsplass.

HighComp sør del av Gnr.9 bnr.5 (frå 2019)

Areal avsett til industri med tilhøyrande kai. Planen har som føremål å 
legge til rette for ei flytting av Bokn Plast si verksemd frå Holmen til dette 
industriområdet. Flyttinga vil kunne opne opp for ny arealbruk i sentrum.

1.3 OVERSIKT AREALPLANAR

Bilete viser Føresvik sentrum slik tettstaden 
framstår i dag, med gamle Holmen i 
forgrunnen. Holmen har ein svært attraktiv 
lokalisering ut mot sjø, men store andelar 
asfalt, harde flater og mangel på målpunkt 
gjer at potensialet ikkje vert fullt utnytta.

FØRESVIK SENTRUM

1.4 HISTORISK UTVIKLING

Biletet er tatt frå Holmen og viser brua til land, og vegen 
sørover mot kyrkja. I huset til høgre på biletet var det 
handel, medan huset til venstre romma funksjonar for 
post- og dampskipekspedisjon.

FØRESVIK I ÅR 1908

BOKN SI HISTORIE

Bokn var ein av dei fyrste stadane der folk 
slo seg ned etter istida, og landet sin nest 
eldste steinalderbuplass er avdekka her. 
Heilt sidan den gong har jordbruket og fiske 
vore svært viktige ressursar for staden, og 
det har vorte sagt at boknarane fram til 1900-
talet alltid sto med ein fot på tilja og ein i 
åkeren.

I eldre tider var vannvegane dei primære 
ferdsleårene. Bokn har hatt fleire epokar med 
skipsfart, og frå 1864 fekk blant anna bygda 
ei fast skipsrute.

Køyrevegane kom fyrst i andre halvdel av 
1800-talet, då dei smått byrja å knyta øya 
saman. Sidan har vegnettet vorte stadig 
betre, og i framtida vil Rogfast etter alt å 
døme bety at Bokn vert endå tettare knytt til 
Stavangerregionen.

FØRESVIK 

Føresvik, eller «Vigjå», var busett alt på 
1600-talet, og er med det ein av dei eldste 
husmannsplassane på Bokn. Handel har det 
vore heilt sidan 1790, og på midten av 1860-
talet vart det og oppretta postopneri her. I 
tillegg har det vore både hermetikkfabrikk, 
sildesalteri, smed, frisør, kaffear, snekkar- og 
møbelverkstad, skipsekspedisjon, meieri og 
telefonsentral på «Holmen» i Føresvik. 

På 1900-talet vaks tettstaden Føresvik til 
kommunesenter med sentralskulen i 1973 og 
Boknatun med kommuneadministrasjon, 
bank, post og sjukestova i 1987. 

I dag har tettstaden om lag 200 innbyggarar.  

Sjølv om bruken av Holmen i dag ber preg av 
asfalt og industri, finst det fortsatt sterke 
historiske kvalitetar der som kan løftast fram 
igjen. Dette kan til dømes gjerast ved å 
bringe fram igjen deler av materialbruken, dei 
gamle husa sin bygningstypologi, funksjonar 
eller areala sin fysiske utforming.

Karta på dei to neste sidene er 
teikna over frå Finn.no sine 
historiske kart. Det eldste 
historiske kartet frå området er 
frå 1967.

Sidan staden i stor grad 
livnæra seg på handel og 
fiskeri/hamna på Holmen i 
Føresvik, var det og naturlig at 
det var her bustadane vaks 
fram. Bebyggelsen er 
konsentrert rundt 
Føresvikvegen, og dannar ein 
relativt kompakt 
sentrumsstruktur. I historiske 
tekstar er det nemnd at det var 
mykje aktivitet ute på kaia.

Mot 90-talet ser me at Føresvik 
utvikler seg i ei ny retning. 
Bygg knytt til administrative 
tenester vert oppført ved ledige 
areal lenger opp i åssida, og 
private bustader kjem til i 
områda nord og sør for dette.

Avstandane mellom dei ulike 
delane av sentrum aukar; Den 
nye administrasjonsdelen ligg 
noko adskilt frå det gamle 
sentrumet.

Det er og verdt å merke seg at 
Holmen har blitt ytterlegare fylt 
ut sidan 1967. Per 1991 er han 
om lag dobbelt så stor som 
han var 25 år tidlegare. Bokn 
Plast utvider samstundes sine 
areal, og området ved Holmen 
får eit meir industriprega 
uttrykk.

Tettstaden sin 
utviklingsretning

1.4 Historisk utvikling

To bilete av Føresvik sentrum henta frå bildearkivet. Staden var nært knytta til kysten og gamle 
Holmen, som var sentrale for staden si utvikling.

PS: Dronebilete er frå 2023. Biletet illustrerer deler av områda som vart bygd ut mellom 70- og 90-talet. 
Området ligg på eit platå over gamledelen av sentrum, nivåforskjellane gjer at forbindinga mellom dei areala 
vert noko utfordrande.

TEGNFORKLARING

Nye bygg

Ny veg

Eldre bygg

Eldre veg

TEGNFORKLARING

Nye bygg

Ny vei

Eldre bygg

Eldre vei

1967-1991

1967 og eldre

1.4 Historisk utvikling

På midten av 2010-talet vert 
Bokn Arena bygd. Arenaen 
fungerer i dag som ein 
multifunksjonshall, der det 
vert heldt både konsertar, 
sports- og andre 
arrangement.

Leiligheitsbygg vert oppført 
vest for Bokn kommune sitt 
administrasjonsbygg, 
sistnemde vert utvida 
ytterlegare, og nye naust 
kjem til i vika nord for 
sentrumsområda.

Bustadstypologien består av 
ein blanding mellom 
einebustadar, 

Etter tusenårsskiftet endrar 
utbyggings-mønsteret seg 
noko igjen. Tettstaden 
utviklar seg fortsatt i vestleg 
retning, men utbygginga ber 
no preg av auka 
konsentrasjon i allereie 
utbygde område. Fleire 
bygningar får ytterlegare 
tilbygg.

Samstundes kjem det stadig 
fleire naust til nede i 
Føresvika. Desse framstår i 
stor grad som privatiserte, 
noko som i aukande grad 
reduserer tilgongen til 
areala langs sjøen for 
offentligheita.

TEGNFORKLARING

Nye bygg

Ny veg

Eldre bygg

Eldre veg

TEGNFORKLARING

Nye bygg

Ny veg

Eldre bygg

Eldre veg

1992-2008

2008-2023

PS: Dronebilete er frå 2023. Eit 
bibliotek vert lagt til som ein ny 
møteplass på nordsida av skulen, 
medan Boknatun på andre sida av 
vegen vert bygd på.

PS: Dronebilete er frå 2023. Biletet til 
venstre viser dei nyare nausta i nordre del 
av Føresvika. Her ser ein at nausta ute på 
sjølve moloen har eit tradisjonelt og estetisk 
tiltalande preg med variert fargebruk, noko 
som tilfører ein verdi til området. 

Til samanlikning har nausta til venstre i 
biletet ei meir einsidig utforming, dette gjer 
at dette arealet opplevst meir «maskinelt» 
og mindre tiltalande.

PS: Bileta er frå 2023. Biletet over og til 
venstre viser hv. nye Bokn Arena, samt 
rekkehusa som vert bygd i perioden i den 
vestre randsone av tettstaden. 

PS: Dronebilete er frå 2023. 
Føresvik vert utvida med nye 

bustadar i nord-vestre del som ei 
forlenging av eksisterande 

bustadfelt.

EIGEDOMSFORHOLD

Kartet på neste side illustrerer 
eigedomsstrukturen i området, der kommunale 
eigedommar er utheva med gul farge. 
Resterande eigedommar er i hovudsak i privat 
eige, men fylkeskommunen eig blant anna areal 
langs med fylkesveg.

Dei kommunale eigedommane er i stor grad 
utbygd med offentlege bygg, veg- eller 
leikeareal, men det kan sjå ut som det er nokre 

område som er avsett til bustadføremål i 
gjeldande plan som ikkje er bygd ut. Dei store 
areala i søraustleg del er i hovudsak dyrka mark 
i dag. Det kommunale arealet på Holmen er i 
dag veg- og kaiareal, men med si sentrale 
plassering er det areal der ein bør vurdere betre 
arealutnytting i samanheng med dei andre 
eigedommane på Holmen. Her kan ein t.d. setje 
i gong med pilotprosjekt anten med næringslivet 
eller innbyggjarar for å undersøke potensialet 
som finst.

11

2

2

3

3

4

4

5

5

Jordbruksareala i søre del av Føresvik kan nyttast til bustadutvikling, men så 
lenge det finst rom nærare sentrum bør ein heller fokusere på fortetting her

Kommunen eig mykje areal på platået, der ein stor del av desse 
er avsett til offentlege tenester

1.5 EIGEDOMSFORHOLD

1.6 BUSETNAD

BUSTADAR

Det er ei overvekt av einebustadar i 
analyseområdet, men det finst og 
tomannsbustadar samt nokre få 
rekkehus og leilegheiter. Fordelinga er 
vist med fargekodar på kartet. 

KULTURMINNE

Det er registrert mange kulturminne på 
Bokn, to av dei ligg sentralt på 
høgdedraget framfor skulen. Dette er to 
automatisk freda kulturminne / 
gravminne (ID 177762 og 177763). 

I sørleg del av analyseområdet og vidare 
sørover er det fleire kulturminne og 
SEFRAK-registrerte bygg. Nokre av 
SEFRAK-bygga er bevart, medan andre 
er fjerna/ruinar. Rogaland 
fylkeskommune har tidlegare grave ut eit 
større område aust for fylkesvegen for 
undersøking av kulturminne.

UTFORDRINGSBILETE

Som i mange av dei mindre tettstadane i 
landet er ein stor andel einebustadar i 
Føresvik. Dette kan verte ei utfordring 
om ein ikkje finn tak i bustadtypane ein 
ønskjer seg, og dermed ender opp med 
å busetje seg ein annan stad. For å bøte 
på problemet bør ein i auka grad sjå på 
nye buformer. Ein bør og arbeide med å 
auke andelen aktive fasader i første 
etasje, og få ein større andel bustadar 
med kombinerte føremål.

Rekkehus/ 
leilegheiter

Registrerte 
kulturminne

Einebustad

Tomannsbustad

TEIKNFORKLARING

R
Ruin /fjerna 

SEFRAK-objekt
SEFRAK C-bygg

SEFRAK B-bygg

1.7 LANDSKAP

LANDSKAPET

Som så ofte er her på Vestlandet, set 
landskapet eit sterkt preg på Bokn og Føresvik. 
Det overordna landskapet heller relativt bratt 
ned mot nord-aust. På kartet til høgre er 
områda med dei brattare skrentane teikna inn 
med stipla raudt. Skrentane gjer at tettstaden 
hamnar på fleire ulike høgdeplan. Eit anna 
resultat av helninga er at det vert noko meir 
utfordrande å finne fram til utbyggings-
løysingane som gir gode solforhold. Ute på 
Holmen er det derimot heilt flatt, noko som gjer 
moglegheit for å kunne oppnå god utnytting av 
areala og gode samanhengar.

Områda utanfor sentrum består dels av open 
jorddekka fastmark, dels skogområder i nord og 
opp mot Boknafjellet, samt jordbruksarealer sør 
for sentrum. Dette er areal ein bør arbeide for å 
bevare slik dei er, slik at ikkje stadig aukande 
deler vert fjerna til fordel for bustadbygging. I 
staden bør ein fokusere på å fortette romma 
inne i sentrumsdelen av Føresvik. 

I sentrum ser me at det er ein mangel på 
opparbeida grøntareal. Det er mykje grå flater, 
der vegen og asfalten med tilhøyrande 
infrastruktur dominerer landskapet.

SENTRALE LANDSKAPSROM

Kartet gir og ein oversikt over nokre av 
landskapsromma me meinar er sentrale for 
Føresvik si framtidige utvikling, og som bør 
prioriterast i videre arbeid. 

Først og fremst blant desse kjem områda på 
Holmen og kring denne. Desse areala har ein 
sterk historisk basis, dei ligg tett på sjøen, 
samstundes kan området etter kvart opnast for 
utbygging om Bokn Plast vert flytta. Holmen er 
så stor at utbygginga gjerne kan delast opp i 
ulike rom. På kartet er ein tilnærming til 
rominndeling føreslått der arealet vert delt i 3; 
eit rom i sjølve «Vikjå», eit ut mot havet i nord 
og eit mot aust. Romma vil verte endra alt etter 
korleis ein byggjer, men det er viktig i 
planleggingsprosessen å ha i bakhovudet kva 
for landskapsrom dei ulike bygningsfasadene 
vender seg mot, og kva for rom dei saman 
dannar.

Gateløpet mellom Bokn Arena og ned til 
kaiområdet dannar eit landskapsrom med 
viktige historiske kvalitetar. Området er prega 
av eldre busetnad, samstundes har ein utsyn 

ned mot vika der det historiske semtrumet 
ligg.

Areala ved dei offentlege institusjonane; 
skule, barnehage, bibliotek, helsetenester 
og kommuneadministrasjon er eit område 
der mange har sine daglege gjeremål, og 
ein viktig møteplass for folk i alle aldrar.

SIKTLINJER

Det finst mange sterke kvalitetar i form av 
siktlinjer og utsiktspunkt i tettstaden, nokre 
av desse er markert på kartet. Bevaring og 
forsterking av siktlinjer er eit godt grep ein 
kan ty til for å framheve landskapet og 
forbindingane mellom dei ulike delområda 
av tettstaden. Ein bør derfor prioritere at 
siktlinjene vert ivaretatt i framtidige 
sentrumsplanar, og ikkje blokkert bak 
private utbyggingar.

RISIKOOMRÅDE

Sjølv om terrenget stig relativt bratt mot 
vest ligg ingen deler av sentrumsareala 
innanfor risikosoner for ras og skred. 

Avrenningslinjer viser hovudsakleg tre 
viktige avrenningslinjer som vil kunne vere 
potensielle flaumvegar ved mykje nedbør. 

Området ligg under marin grense, men 
lausmassane i området består av tynn 
morene, noko som gjer at det ikkje er fare 
for at det ligg kvikkleire under 
lausmassane. Havnivåstigning og 
bølgepåverknad kan utgjere ein trussel og 
er noko som må ivaretakast ved utbygging 
i dei lågareliggande områda. Kor høgt 
havet ender opp med å stige kjem blant 
anna an på kva grep me gjer i tiåra 
framover, men ein stigning på 20-60 cm 
innan år 2100 kan vere rimeleg å vente i 
regionen.

TEIKNFORKLARING

Viktige 
landskapsrom

Open jorddekt 
fastmark

Dyrka mark
Skog

Siktlinjer

Utsiktspunkt

Potensiell 
flaumveg

Kotelinjer

Barrierar i 
landskapet

Oversiktsbilete frå Føresvik sett mot sør. Boknafjellet til høgre i biletet, 
brua mellom Austre og Vestre Bokn til ventre i biletet.

Diktet er henta frå 
https://kjetilhamre.

blogspot.com/

Dikt av Kjetil Hamre, 
lokal diktar

ROEN, ET LITE DIKT

Vil du vera med te mitt hemmelige sted 
Der roen alltid når fram 

Der kan me drømma om verdensfred 
Vega sant i kilo og gram 

Vil du vera med meg te ein edens plett 
Ubesudla av frykt og nød 

Her kan håvet kvila så lett 
Verden har nok brød 

Vil du ver med eg vett om ein plass 
Skapt te å gå hånd i hånd 

Et vindu mot verden i ramma og glass 
Og sterke kjærlighetsbånd

1.7 Landskap

MØTEPLASSAR OG MÅLPUNKT

Møteplassane som finst i ein tettstad er 
sentrale for korleis tettstaden vert opplevd. Her 
treff me kjente og ukjente, me kan slå av ein 
prat og oppdage noko nytt, og det er her store 
deler av bygda sine felles aktivitetar foregår. 
Inntrykka me har av ein stad er ofte direkte 
knytt til kvaliteten på møteplassane som finst - 
eller fråveret av dei. Det same gjeld for 
uteområda, der område som er vakre å sjå på, 
eller som gir rom til fysisk utfolding er ein viktig 
ressurs for staden, og sett i eit 
folkehelseperspektiv.

REGISTRERTE MØTEPLASSAR

Av innandørs møteplassar i området er det 
fleire som peiker seg ut; Boknatun 
(kommunehuset med fleire ulike funksjonar), 
biblioteket, skulen og barnehagen, Bokn Arena, 
og den vesle lokalbutikken nede på Holmen. 

Oppå platået i den vestlege halvdelen av 
Føresvik finst det fleire gode utandørs 
møteplassar; blant anna fotballbane, 
leikeplassar, samt eit utsiktplatå med gongstiar 
og siktlinjer ned mot sjøen og Holmen. 

Heilt inst i vika ved Holmen er eit mindre areal 
ned mot sjø bygd opp med ein blanding av 
naturstein og asfalt i ulike høgdenivå. Her er og 
plassert ei fyrlykt som tilfører arealet karakter. 
Over vegen finn me det gamle eldhuset, som 
vart bygd på 1800-talet - og med det er den 
eldste gjenståande bygningen i sentrum. 
Området ved dette vegkrysset på ein måte 
opplevd som sjølve «inngangsportalen» til 
Føresvik sentrum/ Holmen. 

HOLMEN

Sjølv om Holmen i gamle dagar fungerte som 
sentrumet Føresvik, er område i dag prega av 
asfalt- og industriareal. Det er naturlege årsakar 
til dette då området fram til i dag har vore prega 
av industri og båttrafikk. Området har 
gjesteplassar for båtreisande og bubilturistar, 
men det er ikkje areal til rekreasjon på Holmen.

Utandørs 
oppholdsareal

Detaljhandel

Annen næring

Skole & barnehage

Kultur & fritid

Offentlege tenester

Bolig

TEIKNFORKLARING

KOMMUNIKASJONSLINJER

Vegnettet i og rundt sentrum ber preg av at 
området er bratt og dels ulendt. Ei utfordring 
ligg i at Holmen og den administrative delen 
av sentrumet ligg på to ulike høgdeplan, 
utan nokon sterk visuell eller fysisk kopling 
mellom dei. 

Frå Boknatun og ned til Holmen er det tre 
ruter ein kan ta. Den raskaste er langs 
vegen i nord for Boknatun, men her manglar 
det fortau på deler av strekninga. Dette gjer 
trafikkbilete forvirrande, aukar risiko, og 
resulterer i at fleire vel bil framfor å gå eller 
sykle. Også eit parti langs fylkesvegen 
manglar fortau. Det finst ein snarveg (sti) 
mellom skuleområdet og fylkesvegen ned 
mot sentrum. Stien er bratt, men er nok ein 
forbinding som vert mykje nytta blant anna 
som skuleveg.

Internvegnettet ber preg av å ha truleg blitt  
forlenga i takt med utviklinga av Føresvik. 
Dette gjer blant anna at vegtilkomsten til 
Boknatun, skule og barnehage går gjennom 
bustadgater. Dette gir utfordringar med 
mykje trafikk, dårleg framkommelegheit for 
større køyretøy og avgrensa moglegheit for 
å kunna nytta desse vegane for framtidig 
busetnad. Me er kjent med at pågåande 
planarbeid med bustadutbygging nordover 
er stoppa opp blant anna grunna tilkomst til 
området. 

Frå eksisterande vegnett finn ein fleire 
turstiar som leier fram til skog- og 
heiområde i nord og vest. Nærturterreng har 
stor verdi for bebuarane i området, men og 
for barnehagen og skulen.

KOLLEKTIVTILBOD

Holmen var eit viktig hurtigbåtstopp for 
Bokn, der båt trafikerte mellom Stavanger 
og Bergen (via Kopervik og Haugesund) 
fram til 2013 då ruta blei lagt ned. I dag er 
det nokre bussavgongar frå Føresvik, men 
det er berre lokalruter som går. Om ein skal 
reise kollektivt ut av kommunen, må ein 
nytte Kystbussen som har haldeplass på 
E39 i sør ved Alvestadkroken.

1.9 KOMMUNIKASJONSLINJER

Fortau
Turstiar

Hovudferdsleårer

Adkomstvegar

TEIKNFORKLARING

1.10 BU- OG MILJØUTFORDRINGAR

HARDE FLATER

Som i mange av dei mindre 
tettstadane i landet er det ei relativt 
stor mengd harde, inaktive flater i 
Føresvik. Dei harde asfaltflatene vert 
raskt knytta til bilbruk - både mentalt 
og fysisk, og tar i liten grad omsyn til 
den menneskelege skalaen. 

Tettstaden har riktignok fleire 
innandørs målpunkt og møteplassar, 
men ei utfordring ligg i at det ikkje 
finst gode areal utanfor bygga. Dette 
gjer at funksjonane vert isolerte, og 
ein manglar insentiv til å ville 
opphalde seg i områda.

NATURKREFTER

Bokn ligg utsett til ut mot havet. Sjølv 
om Føresvik til ei viss grad ligg 
skjerma mellom dei to sunda, er 
tettstaden fortsatt utsatt for 
«vindtunnel»-effekten som kan 
oppstå om vinden akselererer i det 
smale sundet mellom Austre og 
Vestre Bokn. Utanfor sjølve 
Føresvika er det bygd opp fleire 
moloar med dels varierte høgder, 
desse bidreg truleg til å ta av noko 
for vinden.

Spesielt ved områda ytst på Gamle 
Holmen og generelt ut mot havet bør 
det takast omsyn til vind om ein 
planlegg nye konstruksjonar. Her bør 
ein arbeide med å sikre at framtidige 
uteopphaldsareal vert skjerma mot 
vinden.

Tilgjengeleg 
sjøfront

Aktiv fasade

Harde flater
Utilgjengeleg 

sjøfront

TEIKNFORKLARING

Styrker

Moglegheiter

Svakheiter

Trugslar

SWOT-analyse

1.11 OPPSUMMERINGAR FRÅ ANALYSA

• Relativt kompakt tettstad

• Tenester og tilbod innan gangbare 
 distansar

• Historiske kvalitetar og kulturarv

• Nærleik til natur, sjø og utsikt

• Gode turmoglegheiter

• Liten kommune - alle kjenner alle  
 og auka påverknadskraft

• Definisjon som områdesenter

• Manglande sentrumstilbod

• Lite variert bustadtilbod, einsarta 
føremål

• Eit todelt sentrum med dels 
bratte sentrumsareal

• Få aktive fasader og grøne 
opphaldsrom i sentrum

• Få uteareal knytt til offentlege 
bygg og stor andel harde flater

• Deler av utbyggingsareal 
i privat eige

• Manglande fortau

• Utfordrande framkomst 
for større køyretøy

• Begrensa kollektivtilbod

• Eit ubygd sentrumsareal på 
Gamle Holmen med stort 
potensiale

• Nye buformer sentralt lokalisert 
kan trekkja folk til staden

• Natur som kan nyttast som ein 
ressurs for innbyggerar og opp 
mot turistføremål

• Historiske kvalitetar kan hentast 
fram igjen i ei ny tolking

• Auka tilflytting knytt til Rogfast 
kan generere vekst, sterkare 
tilknytting til Stavangerregionen

• Uavklarte sentrumsdefinisjonar

• Bustadbygging stadig lenger frå 
sentrum, nedbygging av natur

• Auka privatisering av sjøfronten

• Vanskeleg å forutsjå kor store dei 
positive og negative verknadane 
av Rogfast vil verte

• Forsinkingar knytt til flyttinga av 
Bokn Plast

• Krevjande vindforhold bør 
omsyntakast

• Havnivåstigning og uforutsigbare 
naturpåverknader

Føresvikvegen opp frå Gamle Holmen og mot Alvestadkroken

OVERORDNA GREP

I dette kapittelet føl me opp analysedelen med ei rekke innspel til 
verkemiddel og grep me meiner Føresvik kan prioritere for å kunne lykkast 
med god tettstadsutvikling og auke området sin attraktivitet.

I den forbinding har me peikt ut fire overordna mål me ynskjer å rette fokuset 
mot. Dette er mål som me meiner er i god tråd både med prinsippa om 
attraktiv tettstadsutvikling og Bokn kommune sine eigne målsettingar for 
området. 

Dei fire måla er:

• Fokusere utviklinga inn mot sentrumet av Føresvik 

• Tilgjengeliggjere sjøfronten

• Hente fram historiske kvalitetar

• Prioritere god framkomst for gåande og syklande

og tilby nye funksjonar og tenester

• Gamle Holmen

• Boknatun

• Rundt skulen

• Rundt Bokn arena

SENTRUMSAKSEN

I tillegg til Gamle Holmen peikar me og på dei tre 
andre romma me meiner bør prioriterast i 
sentrumsutviklinga, samt koplingane mellom desse 
romma.

Dei fire romma er:

I desse områda bør ein fokusere spesielt på å heve 
standarden, lage nye opphaldsareal og gjere areala 
som allereie finst mellom bygga meir attraktive. På 
dei neste sidene listar me ulike verkemiddel ein kan 
ty til for få til dette.

Sidan isolerte bygderom utan gode koplingar 
mellom seg har begrensa nytteverdi, peiker me og 
på nokre sentrale aksar mellom romma som og bør 
prioriterast.

I det neste kapittelet går me gjennom dei fire 
hovudmåla, og skildrar nokre av verkemidla ein kan 
sjå på for å nå måla i praksis. Mange av grepa me 
føreslår kan vere meir spesifikt retta mot ein plass, 
medan andre kan nyttast fleire stader i Føresvik.

Sjå og bilete for inspirasjon og referansar. Det er 
ikkje gitt at alle referansane vil passe rett inn i 
Føresvik sin kontekst, men bileta er meint å vere ei 
inspirasjonskjelde ein kan sjå til i diskusjonar kring 
korleis ein ynskjer at Føresvik skal sjå ut i framtida.

PRIORITERTE FORTETTINGSAREAL

Etter analysemalen skal ein konkludere med eit eige anbefalingsområde 
som bør prioriterast i vidare utvikling. Gjennom arbeidet med det første 
kapittelet og tettstaden generelt er det som har kome kanskje aller tydeligast 
fram for oss det unike potensiale som finst i Gamle Holmen.

Det er her staden har sitt historiske opphav, arealet ligg svært sentralt til ned 
mot sjø, og forutsett Bokn Plast si flytting lenger sør i kommunen står store 
delar av arealet klare med blanke ark foran ei ny utvikling. Sjølv om 
sistnemnde ikkje vert noko av, er det fortsatt mykje rom for sentrumsutvikling 
på halvøya og nær denne, om alle partar går saman for å sjå på løysingar.

Me ynskjer derfor å rette vår klare anbefaling til kommunen om å prioritere 
god sentrumsutvikling på Gamle Holmen. Kanskje er det endå ikkje heilt 
avklart kva som vert situasjonen for Bokn Plast, og utan tvil har kommunen 
og næringslivet allereie store ambisjonar for nye Holmen (omtala i 
reguleringsplankapittelet). Kanskje spesielt av dese årsakane ynskjer me å 
oppfordre alle aktørar til å ikkje gløyme den eineståande ressursen som finst 
i Gamle Holmen.

I kartet på høgre side er det føreslått to ulike fortettingsareal: Eit ute på 
Gamle Holmen samt eit langs vegen frå Bokn Arena ned mot sjø. 

På Holmen har me lagt føreslått fortettingsareal på den vestlege sida, då det 
er denne som er sterkast knytt saman med resten av Føresvik. På denne 
sida finst det og strukurar frå som ein kan arbeide ut i frå i ein framtidig 
sentrumsplan. Uansett kva for areal ein prioriterer bør ein konsentrere seg 
om eit avgrensa omåde først, slik at nye sentrumsstrukturar i området ikkje 
ender opp med å flyte for mykje utover i areal. Tilgjengeleg 

sjøfront
Eksis. uteareal

Dyrka mark
Fastmark

Sentrale bygg

Prioritert 
bygderom

Sentrumsakse
Sekundær gangveg

TEIKNFORKLARING

2.1 MOGLEGHEITER OG UTVIKLINGSRETNING

Kapittel 2Kap 2 - Idédelen

2.2 MÅLSETTINGANE I PRAKSIS

MÅL I - Fokusere utviklinga inn 
mot sentrumet av Føresvik og 
tilby nye funksjonar og tenester

FUNKSJONSBLANDING OG NYE BUFORMER
I mindre tettstader har ein tradisjonelt gjerne endt 
opp med deling av funksjonar, historiske sett ofte 
med stor andel enkeltståande einebustader som 
resultat. Problemstillinga er og aktuell i Føresvik. 

Samstundes vert befolkninga eldre, me lev lenger, 
og fleire ynskjer seg fleire og nye moglegheiter for 
sosial omgong der dei bur. I framtida vil det vere 
behov for ein auka variasjon samt nytenkande 
buformer. I forbinding med dette trengs det gjerne at 
ein og tenkjer nytt når det kjem til 
funksjonsblandinga i bygga.

Det finst mange måter ein kan variere buformer på - 
alt frå fellesareal mellom bygga, felles mat/
kjøkentilbod, aktivitetar i borettslaget, nye former for 
eige/leige og så vidare. I sentrumsområde kan 
bustadar gjerne integrerast med publikumsretta 
tenester i første etasje. 

Nokre gonger kan det vere vanskeleg å overtyde 
utbyggarar til å satse på uprøvde bustadstypologiar. 
Det velkjente er gjerne ansett som det tryggaste. 
For å måle interessa for nye buformer og få i gong 
engasjement kan kommunen til dømes kalle inn til 
medverknadsprosjekt med innbyggarane, eller ty til 
pollar og marknadsundersøkingar. 

I SINTEF sin rapport «kommunen som pådriver for 
alternative boligløsninger» vert det anbefala at 
kommunane: 

1. Set bustadens betydning for berekraftig 
samfunnsutvikling på agendaen

2. Forankrar behovet for å endre bustadutviklinga i 
kommunen

3. Gir nokon eit tydeleg mandat til å vere pådrivar, 
og identifiserer aktuelle pådrivarroller

4. Bruke pilotprosjekter for å akselerere endringar

Byggeprosjekter med ein nytenkande vri kan bidra 
til å skape «liv» kring staden, og samstundes viske 
ut kontrastane som gjerne finst mellom 
bustadområder og sentrumsareal. Løyst rett vil 
tiltaka og kunne til å lokke til seg meir «urbant 
orienterte» innbyggjarar frå dei større stadane.

Som nemnd i førre kapittel - dersom flyttinga av Bokn 
Plast vert gjennomført og det igjen vert aktuelt med ny 
utbygging i område, bør område prioriterast i framtidig 
sentrumsutvikling. Her bør det leggast til rette for fleire 
urbane tenestar, aktive første etasjar, område med 
gatepreg og høgare tettleik enn områda rundt.

Det er og sentralt at kommunen stiller krav til at 
eventuelle byggeprosjekt vert opparbeida slik at dei gir 
meirverdi til sentrumsareala - både ute og inne, óg om 
det er private krefter som står bak forslaga.

AKTIVISERE DEN FØRSTE ETASJEN
Utsjånaden på første etasjen sin fasade har ein 
uforholdsmessig står påverknad på det urbane 
landskapet, då det er fasaden som binder gatelivet 
saman med livet på innsida av bygget. Derfor er det 
spesielt viktig at det ved nybygging i sentrum og 
sentrumsnære areal vert stilt krav om at den første 
etasjen vert utforma slik at han gir noko tilbake til 
romma utanfor. 

Materialbruk, vindauge med god størrelse og som 
gjerne går ned til bakkeplan, god belysing på innsida, 
innbydande inngongsparti og synergi mellom inne- og 
uteareal er alle grep som bistår i å gjere den første 
etasjen interessant.

ETAPPEVIS UTBYGGING
Dei siste åra har det vore ein forsiktig befolkningsauke 
i kommunen. Dette har konsekvenser for korleis 
sentrum kan byggast, der det er naturleg at nye 
sentrumsbygg- og funksjonar vert bygd etappevis. Her 
bør ein likevel ha fokus på at kvar etappe fortsatt tek 
omsyn til areala kring og potensielle framtidige 
etappar, slik at ein ikkje ender opp med å bygge seg 
«inn i eit hjørne» med ulike areal som ikkje snakkar 
saman.

For å sikre dette kan kommunen vurdere å utarbeide 
ein overordna målstrategi knytt til sentrumsutvikling 
som går lenger enn enkeltføresegn i kommuneplan. 
Slik kan ein ha ein styrande visjon for ulike deler av 
sentrumsareal som alle involverte aktørar kan sjå til.

Kaien i Haugesund sentrum

Vålandstun seniorboliger 
- Stavanger

SIKRE TILGONG TIL SJØEN

Nærleik til sjøen og utsikta er ein av Føresvik sine 
fremste kvalitetar. Sjøen har i all tid vore eit viktig 
livsgrunnlag for staden, samstundes er god 
nyttegjering av vatn ein dei aller beste verkemidla i 
arbeidet med å skape attraktive stader.

I praksis ser ein at det kan vere lett for at 
tilgjengelege areal sakte men sikkert vert nedbygd 
til fordel for private naust. For å unngå at stadig 
større delar av arealet ned mot sjø vert privatisert 
bør områda i sentrumsdelen og ute på Holmen 
avsettast til sentrumsføremål og planleggast i 
samsvar med framtidig fortetting, slik at areala kan 
få ein heilskapleg uttrykk. Her bør det stillast krav i 
føresegn om at uteområda skal utformast slik at dei 
gir meirverdi til areala rundt og generell tilgong til 
sjøen.

BADSTU OG UTKIKKSTÅRN

Det finst mykje flott natur på Bokn, med både fjella 
og sjøen tett på. Eit utkikkstårn på spissen av 
gamle Holmen kunne fungert både som eit 
målpunkt og blikkfang på sjølve Holmen, frå E39 og 
frå fastlandsdelen av Føresvika, og på den måten 
knytt sentrumet visuelt tettare saman med områda 
rundt.

Tidligare fanst det fleire høge piper ute på Holmen, 
kanskje kunne ein fange noko av essensen frå 
desse i utkikkstårnet? Samstundes kunne tårnet 
hatt fleire føremål - kanskje kan det kombinerast 
med eit stupetårn eller ei lita badstu til utleige?

BÅTTRANSPORT FOR  INNBYGGJARAR OG 
TURISTAR

Før fanst det skip som gjekk fast mellom byane på i 
sørvest-regionen. Tidlegare har nok tilbodet i stor 
grad handla om naudsynt framkomst og transport, 
men kanskje kan ein i framtida vel så godt sjå føre 
seg båttransport som eit tilbod for turistar som vil 
oppdage Haugalandet? Her kan ein t.d. sjå til 
elektriske, potensielt autonome katamaraner eller 
nye forretningsmodellar som kan senke 
driftskostnadane nok til å gjere foretaket 
berekraftig.

2.2 Målsettingane i praksis

Flyt bathing installation - Moss
Rintala Eggertsson Architects

Hamnepromenade i Molde

Flytende badstu - Oslo

MÅL II - Tilgjengeliggjere sjøfronten

HISTORIA FRAM I DAGEN

Det er ofte slik at historia finst der, men han 
ligg gjerne skjult bak dei moderne fasadane, 
eller på nett der han må aktivt oppsøkast.

For å bringe historia fram i dagen kan ein til 
dømes lage ulike små målpunkt i og rundt 
Føresvik som kvar fortel ein del av staden si 
historie. Dette kan arte seg både som 
plakettar med tekst knytt til ein lokasjon, 
kunst og statuar med historiske verdiar, 
restaurering av eksisterande kulturminne,
spesielle mattilbod med meir. Dei enkelte 
punkta kan vidare koplast saman i ei 
«kulturløype» gjennom sentrum, gjerne 
visualisert med kart som viser veg til neste 
destinasjon.

Ein kan nytte seg av utsnitt av tekst som 
allereie finst, som til dømes kommunen sin 
kulturminneplan, Birger Lindanger sine to 
bøker om Bokn eller anna informasjon på 
nett. Tenkjer ein meir moderne kan ein og 
sjå til dei digitale frontane, der alt frå AR 
(augmented reality) til metauniverset og 
geocachar kan fungere som medium for å 
vise fram staden sitt grunnlag.

Å kjentgjere innbyggjarar med tettstaden 
deira si historie gjer at dei vert mer investert 
i staden sin samstundes som det bidreg til å 
auke stadidentiteten.

FRAMTIDIG BYGNINGSTYPOLOGI

Bygningstypologien i Føresvik er av den 
tradisjonelle art, der fleirtalet av bygga er 
konstruert med trekledning og saltak. For å 
ta vare på den historiske byggeskikken bør 
denne konstruksjonsmetode verte vidareført 
i framtidige bygg. Ein kan og vurdere å sette 
krav om dette i føresegn anten i 
kommuneplanen eller i aktuelle 
reguleringsplanar.

FISKEUTSALG OG SERVERING

Fiske har alltid vore ein viktig del av 
næringsgrunnlaget på Bokn. Som eit nytt 
sentrumstilbod kan ein i Føresvik forsøke å 
etablere eit serveringstilbod som fisken som 
serveringskonsept gjennom ein cafe eller 
restaurant. Ein kan og sjå på ulike 
samarbeidsmodellar der fleire aktørar går 
saman for å opne ein liten fiskemarknad 
eller sløyehus på utvalde tidspunkt.

2.2 Målsettingane i praksis

MÅL III - Hente fram 
historiske kvalitetar

Historisk bilete frå Føresvik

Sverd i fjell - Stavanger

Historisk bilete frå Føresvik

Historisk bilete frå Føresvik

MÅL IV

SIKRE GODE GANGSONER I SENTRUM
I kartet på første side i kapittel to viser me i 
tillegg til ulike prioriterte bygderom og 
sentrumsareal til nokre prioriterte aksar mellom 
desse. Langs dei prioriterte ganglinjene bør det 
utarbeidest gode fortau for heile strekningane, 
der det er innkøyrslar bør bredden på desse 
begrensast, slik at dei ikkje flyt utover og 
skapar eit usikkert trafikkbilete og bryt opp 
aksane. Der det er plass kan ein bygge opp 
små natursteinsmurar eller plantefelt mellom 
veg og gangveg som gjer at område vert 
kjekkare å bevege seg gjennom. Nokre mindre 
strekningar langs vegane i sentrum manglar 
fortau heilt, her bør dette etablerast. Ved nokre 
areal har det gjerne oppstått spontane 
gangsoner og snarvegar, her kan grusing av 
desse areala vere eit enkelt verkemiddel for å 
gjere strekningane meir funksjonelle.

FORTAU I FORTETTINGSSONER
I aktuelle fortettingsareal knytt til t.d. vegen ned 
frå Bokn Arena samt inne på Gamle Holmen 
bør areal til gåande og syklande gå godt ut 
over minstekrava. Her bør ein forsøke å bygge 
opp attraktive gangflater med god plass, gjerne 
med gateelement som benkar, beplantning, 
avfallsbehaldarar og anna. Ein kan og lage små 
opphaldslommer langs gangaksane.

SIKTLINJER
Det finst allereie fleire gode siktlinjer i sentrum, 
desse kan framhevast ytterlegare med å bruke 
vegetasjon og andre element som rettar blikket 
vårt mot ulike målpunkt. Dette er kanskje 
spesielt aktuelt i området frå Bokn Arena ned 
mot Gamle Holmen, der det er god plass å ta 
av i bredda, samstundes som ein tydeleg akse 
ned mot sjø kunne løfta heile sentrumsarealet 
betydeleg. Kan ein etablere ein liten allé eller ei 
enkeltrekke med tre utanfor Bokn Arena?

VARIERT MATERIALBRUK OG KANTSTEIN
Instinktivt forbind me gjerne areal dekka av 
asfalt med areal meint for bilen. Om ein kan 
bryte opp asfaltflatene med andre dekker og 
kantstein som strammar opp kan ein kome 
langt i å tilgjengeliggjere areala for dei som 
ikkje køyrer. Dette gjeld spesielt i vegkryss og 
stader der det er aktuelt for gåande å krysse 
vegen, slik at ein får ein mindre brå overgang 
mellom areala på kvar side av vegen.

UTBETRING AV VEG
Fleire bustadar/verksemder vil nok krevje noko 
vegutbetring, men det bør vektleggast at 
gåande/syklande får prioritet. Her bør ein 
forsøkje å tenke gate heller enn veg, slik at 
strekninga ikkje vert redusert til ein tradisjonell, 
bilorientert tilkomstveg inn til byggefelt.

SIKRE GOD OG TILTALANDE BELYSING
Det finst eit stadig aukande utval av 
nytenkande belysning, blant anna gatelykter 
med solceller som straumkjelde, indirekte 
belysing som framhever enkeltelement, lys med 
bevegelsessensorar som reduserer lysstøy når 
områda ikkje vert brukt, med fleire. Belysing er 
eit sentralt verkemiddel i arbeidet med å skape 
attraktive uteareal, og ein stad der det gjerne er 
stort potensial for forbetring, spesielt i dei 
mindre tettstadane. Kommunen kan og vurdere 
å lage ein heilheitleg belysningsplan for 
aktuelle sentrumsareal.

SYKKELTELLAR
Ein sykkeltellar kan settast opp Mellom 
Føresvik og Alvestadkroken som tel antal 
passeringar med sykkel, med mål om å auke 
talet frå år til år. Slike små tiltak kan gjere at dei 
som sykler forbi føler dei er med på eit lite 
fellesskapsprosjekt.

MÅL IV - Prioritere god framkomst 
for gåande og syklande

2.2 Målsettingane i praksis

SKILTING
Informative og vakre skilt kan bidra til å 
framheve målpunkta som finst i området. Ein 
skiltplan handlar om meir enn at bilane skal 
finne fram, og kan t.d. peike på interessante, 
kanskje ukjente målpunkt i området. I samme 
forbinding kan ein sjå på om fleire av 
målpunkta kan få eit namn som gir dei ein 
større identitet - spesielt målpunkta som ligg 
utandørs.

Ein kan og sette opp eit større, tiltalande skilt 
som ein «inngongsportal» som markerer at 
ein har kome til sentrumet av ein tettstad. 
Dette kan settast opp for eksempel på graset 
foran Bokn Arena, eller ein stad langs vegen 
ned mot Holmen.

Døme på «velkomstskilt»

FARGEPLAN
I stadig fleire byar og tettstadar ser me no 
vellykka døme på at ein heilheitleg fargeplan 
kan løfte heile område. For å utvikle ein slik 
fargepalett kan ein t.d. sjå til staden sin 
historie, eksisterande bygningstypologi, 
naturen rundt eller anna.

Vidare kan ein t.d. stille krav i 
reguleringsplanar om at fargar anten skal 
følge ein eigen palett eller at det skal vere 
variert fargebruk. Krava kan gjelde for både 
naust og større, nye bygningar.

TILTAK MOT NATURELEMENTA
Lokasjonen gjer at Føresvika kan vere 
spesielt utsatt mot vind og andre naturkrefter. 
For å bryte opp og deakselerere vinden kan 
ein t.d. plante trær langs vegen ned mot sjø, 
sette opp plantekassar, beplanting, kunst og 
skulpturar i sentrumsareala, og ty til porøse 
vindskjermar langs utsatte stader.

FLEIRBRUK
Generelt bør ein arbeide for å gjere både 
eksisterande og planlagde strukturar meir 
multifunksjonelle, slik at dei kan nyttast til 
fleire ulike anledningar. Skolen kan t.d. 
brukast til andre ting på kveldstid . 

SIKRE GODE UTEAREAL
Som nemnd i førre delkapittel handlar ein 
viktig del av attraktiv tettstadsutvikling om å 
skape gode, felles uteareal nær funksjonane 
som finst, slik at folk kan slå seg ned utan at 
ein treng ein årsak til å vere der. Dette gjeld 
kanskje spesielt for uteareala foran offentlege 
funksjonane, slik at desse ikkje berre vert ein 
stad ein køyrer til og køyrer frå. Benkar, 
parkelement og vegetasjon som forleng 
bygga ut mot det det offentlege rom går ein 
lang veg her. I dei fleste samanhengar er det 
betre med ein benk for mykje enn ein benk for 
lite. 

Ulike «herligheitsverdiar» som kan bidra til å auke 
staden sin attraktivitet. Henta frå Bodø kommune sin 
veiledar for offentlege uterom.

MEDVERKNAD
Ein kan og invitere til medverknadsprosessar 
knytt til sentrumsutviklinga på staden. 
Tradisjonelt kjem desse prosessane gjerne 
som eit resultat av overordna krav, men det 
finst stort rom for å gå utover desse ordinære 
rammene. Alt frå enkle spørreundersøkjingar 
på Facebok til fysiske møter der ein kan 
diskutere moglegheiter og fremme ønsker og 
forslag knytt til sentrumstilbod, 
utbyggingsmønster og så vidare.

MIDLERTIDIGE TILTAK
Midlertidige tiltak er eit av dei beste tiltaka ein 
kan gjennomføre for å auke engasjementet 
for staden. Dette kan vere alt frå tradisjonelle 
eventar som kunstutstillingar, 
musikkarrangement, konsertar og show til 
meir utradisjonelle; kanskje kan skuleelevar 
få i oppgåve å måle eit motiv på asfalten i ein 
kjedelig del av sentrum? Eller kanskje kan 
innbyggjarane få ansvaret for planting i 
utvalde plantekassar? Her er det kreativiteten 
som set grenser. Ein kan og prøve med å t.d. 
sette ut midlertidige benkar eller andre 
parkelement, og gjere utplasseringa av desse 
til ein interaktiv greie i bygda.

For å gjere etableringa til ei «happening» kan 
ein involvere ungdommen i planlegginga. 
Kanskje kan ein setje av ein dag til 
medverknad kring kva for type anlegg dei 
ønskjer seg, og om tiltaket vert realisert 
kunne dei kanskje og fått vere med på sjølve 
bygginga?

KOMMUNIKASJON OG DIALOG
Dei beste tiltaka vert gjerne til i samarbeid 
med staden sine innbyggjarar. Dei ukentlege 
bileta som vert lagd ut på Bokn kommune 
sine Facebooksider er eit godt døme på ein 
enkel form for kommunikasjon som kan auke 
stadidentiten og involvere folk i bygda si. 
Kanskje finst det andre kanalar ein kan 
undersøkje for å involvere innbyggjarar?

FRAMTIDIG MOBILITET
Ein viktig del av Føresvik si framtid er knytt til 
nye E39 og føringane som føl av denne. I dag 
er det lav hyppigheit på kollektivtilbodet i 
tettstaden, noko som gjer at bilen gjerne vert 
det dominerande framkomstmiddelet.

Samstundes er mobilitetsfronten i dag prega 
av eit hyppig innovasjonstempo, der nye 
mobilitetsformer som autonome bilar og nye 
typar køyretøy med aukande sannsyn kan 
verte realisert det neste tiåret. Ingen veit 
akkurat når og korleis desse nye 
transportformene vil etablere seg, men det er 
truleg å sjå føre seg at dei kjem til å snu opp 

ned på den typiske rollefordelinga me har 
mellom bil og kollektive transportmidla me er 
vant med i dag, blant anna.

Kanskje kjem dagens store bussar til å verte 
erstatta av mindre, autonome «pods»? Desse 
vil gjerne ha lavare driftskostnader og 
hyppigare avgangar, noko som kan gjere det 
enklare for mindre stader som Føresvik å få 
etablert eit dekkande mobilitetstilbod. Dagens 
busstasjonar er og prega av store arealkrav 
og breie snusirklar, medan mindre køyretøy i 
framtida gjerne kan klare seg med langt 
mindre plass. 

Det er vanskeleg å gje presise råd til grep å 
ta allereie i dag då teknologiane framleis er 
på skissestadie, men me oppfordrar 
kommunen og andre aktørar til å ha eit ope 
sinn når det kjem til tettstaden sine 
mobilitetsbehov inn i framtida, både når det 
kjem til andelen private bilar, vegareal og 
dimensjonering, parkeringsareal, 
transportmiddelfordeling med meir. 

Eit skifte innan mobilitetsvilkåra vil igjen ha 
føringar for korleis ein planlegg 
sentrumsareala og dei ulike tenestene knytt til 
desse, og kan opne opp nye retningar for 
utviklinga.

2.3 ANDRE VERKEMIDDEL

2.4 AVSLUTTANDE ORD

DEI ATTRAKTIVE TETTSTADENE
Dei små tettstadane er ein stor ressurs i det 
langstrakte landet vårt, og det er sentralt å 
sikre at dei lukkast med å nå sitt fulle 
potensial. I denne prosessen må dei 
stadeigne kvalitetane verte framheva og 
prioritert i framtidig utvikling.

Det finst nokre fallgruver ein kan gå i på 
vegen. Blant desse kan ein peike på 
monotypisk og stadig meir perifer 
bustadbygging, auka privatisering av 
sjøfronten eller uavklarte sentrumsareal og 
føremål kan nemnast som nokre.

Som tidlegare nemnd innehar Føresvik 
allereie fleire sterke kvalitetar: Staden har ei 
lang historie og ei rik kulturarv, nærleik til sjø 
og natur samt ein relativt kompakt 
tettstadsstruktur. I tillegg legg Føresvik sin 
regionale definisjon som områdesenter 
tyngde bak ambisjonsnivå.

VEGEN VIDARE
Tettstaden står overfor nokre prioriteringsvalg 
dei kommande åra. Kva skal utviklast først, 
kva retning skal staden utviklast, og korleis 
skal ein gå fram for å få det til?

Me meiner at den rette vegen å gå for 
Føresvik sitt sentrum er å satse størst 
mogleg kraft inn mot å realisere eit lite, men 
attraktivt sentrumsareal på og nær Gamle 
Holmen. Dersom Bokn Plast vert flytta 
hamnar Føresvik i ein unik posisjon når det 
gjeld moglegheitene for å etablere sentrale 
og gode strukturar, og sjølv om flyttinga lar 
vente på seg finst det areal som kan nyttast 
på og nær Holmen.

For å få til den gode tettstadsutviklinga må 
ein gjerne tenkje nytt og litt utanfor boksen, 
og det føreset at både kommune, utbyggarar, 
innbyggjarar og andre involverte går saman 
for å finne dei gode løysingane.

Dei gode resultata kjem gjerne gjennom 
samarbeid, og det trengst difor at  ein 
mangfald av aktørar går saman og meiner 
noko om korleis staden bør sjå ut i framtida.

Analysa gir ingen definitive konklusjonar 
kring kva Føresvik bør gjere i framtida, men 
er meint å fungere som eit 
kunnskapsgrunnlag og ei inspirasjonskjelde 
som kan nyttast i det vidare arbeidet.

Det er så klart lov å vere både einig og ueinig 
i det me skriv. Me oppfordrar uansett til at 
innhaldet - og Føresvik generelt - vert 
diskutert og debattert flittig, anten det foregår 
på sosiale medier, på skulen, langs vegen 
eller i heimen. Engasjement og det at 
innbyggjarar viser interesse for 
tettstadsutviklingen er kanskje det aller 
viktigaste fundamentet når det kjem til å 
lykkast med å skape ein attraktiv tettstad der 
folk trivst. 

PUBLISERING OG KONTAKTINFO
Oppgåva vert publisert på kommunen sine 
eigne nettsider, samt på Facebook. 

Kommunen kan nåast gjennom
post@bokn.kommune.no

Oppgåva har vorte 
utarbeida av 

Omega 365 Areal.

STADANALYSE

FØRESVIK
AV OMEGA 365 AREAL


